
Y Grŵp Iechyd a Gwasanaethau Cymdeithasol 

Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

At: 

 
Cyfarwyddwyr Gofal Sylfaenol Byrddau Iechyd ac Ymddiriedolaethau  
Swyddogion Iaith Gymraeg Byrddau Iechyd ac Ymddiriedolaethau 
 
 Ein Cyf/Our Ref: SR/AS  
 

 
10 Hydref 2019 

 
 
Annwyl Gyd-weithiwr 

Yn ddiweddar, fe gyhoeddodd Pwyllgor Diwylliant, y Gymraeg a Chyfathrebu Cynulliad 

Cenedlaethol Cymru adroddiad yn dilyn craffu ar Reoliadau’r Gwasanaeth Iechyd Gwladol 

(Y Gymraeg mewn Gwasanaethau Gofal Sylfaenol) (Diwygiadau Amrywiol) (Cymru) 2019.   

Mae'r adroddiad yn gwneud wyth argymhelliad i Lywodraeth Cymru gan gynnwys:   

‘Dylai Llywodraeth Cymru gynnal ymgyrch gyfathrebu i addysgu darparwyr gofal sylfaenol 

annibynnol o’u dyletswyddau newydd. Dylai’r ymgyrch hon hyrwyddo’r cyfleoedd i siaradwyr 

Cymraeg o ganlyniad i’r dyletswyddau hyn ac egluro i ba raddau y mae’n ofynnol i 

ddarparwyr gwasanaeth sgwrsio yn ‘Gymraeg’ 

Bydd y Gweinidog Iechyd a Gwasanaethau Cymdeithasol yn ymateb maes o law i'r 

argymhellion. Yn y cyfamser roeddem yn teimlo y byddai'n ddefnyddiol egluro pwysigrwydd 

y dyletswyddau a sut y byddant yn hyrwyddo ymwybyddiaeth bellach ac yn cefnogi 

datblygiad y Gymraeg wrth ddarparu gwasanaethau iechyd. 

Mae Llywodraeth Cymru wrthi’n paratoi Pecyn Iaith Gymraeg ar gyfer y Sector Gofal 

Sylfaenol. Nod y pecyn yw cefnogi'r sector a hyrwyddo'r Gymraeg drwy ddilyn egwyddorion 

y fframwaith strategol Mwy na Geiriau, a'r Cynnig Rhagweithiol ar gyfer darparu 

gwasanaethau yn y Gymraeg (fel na ddylai defnyddwyr gwasanaeth fyth orfod gofyn am 

wasanaeth yn y Gymraeg, gan y dylai'r sefydliad sicrhau bod y ddarpariaeth honno'n cael ei 

chynnig). Yn y cyfamser, yng ngoleuni cyflwyno'r dyletswyddau hyn ac wrth i'r gwaith o 

ddatblygu pecyn cymorth fynd rhagddo, roeddem yn meddwl y byddai'n ddefnyddiol llunio 

taflen o Gwestiynau Cyffredin i helpu darparwyr gwasanaethau a chodi ymwybyddiaeth.  

 

Mae'r Cwestiynau Cyffredin i'w gweld yn Atodiad A. 



 

Rwy'n gobeithio y bydd y daflen hon yn fan cychwyn ddefnyddiol. Os ydych yn meddwl bod 

angen inni gynnwys rhagor o wybodaeth/cwestiynau yn y daflen ffeithiau, neu os hoffech 

gyfrannu at y gwaith o ddatblygu'r pecyn cymorth, cysylltwch â ni drwy 

UnedPolisirGymraegIGCWelshLanguagePolicyUnitHSS@llyw.cymru   

 

Yn gywir 
 
 

 
 
Alex Slade 
Dirprwy Gyfarwyddwr – Gofal Sylfaenol/ 
Deputy Director – Primary Care 

 
 

 

 
Sioned Rees  
Iechyd a Gwasanaethau 
Cymdeithasol/ Health and 
Social Services 

 
 

mailto:UnedPolisirGymraegIGCWelshLanguagePolicyUnitHSS@llyw.cymru

